
VENDIM
Nr. 249, datë 24.4.2024

PËR NDRYSHIMIN E PËRGJEGJËSISË SË ADMINISTRIMIT NGA MINISTRIA
E MBROJTJES TEK FONDI SHQIPTAR I ZHVILLIMIT, TË PRONËS ME
EMËRTIM “AGJENCIA PETRELË”, ME VENDNDODHJE NË PETRELË,

TIRANË, DHE PËR NJË NDRYSHIM NË VENDIMIN NR. 413, DATË 11.7.2007,
TË KËSHILLIT TË MINISTRAVE, “PËR MIRATIMIN E LISTËS SË

INVENTARIT TË PRONAVE TË PALUAJTSHME SHTETËRORE, TË CILAT I
KALOJNË NË PËRGJEGJËSI ADMINISTRIMI MINISTRISË SË MBROJTJES
(DREJTORISË SË PËRGJITHSHME TË REZERVAVE MATERIALE TË
SHTETIT)”, TË NDRYSHUAR, SI DHE PËR KALIMIN NË PËRGJEGJËSI
ADMINISTRIMI TË FONDIT SHQIPTAR TË ZHVILLIMIT TË PRONËS SË
PALUAJTSHME TË SHTETIT, NDODHUR NË ZONËN KADASTRALE 2947,

PJESË E PASURISË ME NR. 444/16

Në mbështetje të nenit 100 të Kushtetutës dhe të neneve 10, 13 e 15, të ligjit nr. 8743, datë
22.2.2001, “Për pronat e paluajtshme të shtetit”, të ndryshuar, me propozimin e Kryeministrit,
Këshilli i Ministrave

VENDOSI:

1. Ndryshimin e përgjegjësisë së administrimit nga Ministria e Mbrojtjes te Fondi Shqiptar i
Zhvillimit, të pronës me emërtim “Agjencia Petrelë”, me vendndodhje në Petrelë, Tiranë, zona
kadastrale 2947, me numër pasurie 444/15, sipas planrilevimit në aneksin 1, që i bashkëlidhet
këtij vendimi dhe është pjesë përbërëse e tij, për ta përdorur për ngritjen e një qendre social-
kulturore, multifunksionale, rekreacioni dhe argëtimi, me emërtimin “Parku tematik kulturor
“Tirana Art Garden””.

2. Kalimin në përgjegjësi administrimi të Fondit Shqiptar të Zhvillimit të pronës së
paluajtshme të shtetit, ndodhur në zonën kadastrale 2947, pjesë e pasurisë me nr. 444/16, sipas
planrilevimit në aneksin 2, që i bashkëlidhet këtij vendimi dhe është pjesë përbërëse e tij, për ta
përdorur për ngritjen e një qendre social-kulturore, multifunksionale, rekreacioni dhe argëtimi,
me emërtimin “Parku tematik kulturor “Tirana Art Garden””.

3. Prona e përcaktuar në pikën 1 të këtij vendimi hiqet nga lista e inventarit të pronave të
paluajtshme shtetërore, që i bashkëlidhet vendimit nr. 413, datë 11.7.2007, të Këshillit të
Ministrave, “Për miratimin e listës së inventarit të pronave të paluajtshme shtetërore, të cilat i
kalojnë në përgjegjësi administrimi Ministrisë së Mbrojtjes (Drejtorisë së Përgjithshme të
Rezervave Materiale të Shtetit)”, të ndryshuar.

4. Fondit Shqiptar të Zhvillimit i ndalohet ndryshimi i destinacionit të përdorimit të pronave
të përcaktuara në pikat 1 dhe 2, të këtij vendimi, si dhe tjetërsimi i tyre.

5. Ngarkohen Ministria e Mbrojtjes, Fondi Shqiptar i Zhvillimit dhe Agjencia Shtetërore e
Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

